
10. januar 2018

Inatsisartut Suleriaasianni 8 37 imm. 1 naapertorlugu Naalakkersuisunut apeqqut imaattoq

matumuuna sagqummiuppara:

Naalakkersuisunut apeqqut:

1. Killilingaanngitsumik pisassiissutit atorunnaarsinneqarnerisa inatsisitigut
taarsiiffigineqarnissakkullu kinguneranik inuussutissarsiortut taarsiiffiginegaqqullutik
piumasagarsinnaanerat pillugu Kammeradvokatip nalunaarusiaanik Naalakkersuisut

Inatsisartunut tunniussiumannginnerannut suna pissutaava?

2. Nalunaarummut pineqartumut tunngatillugu allattugaatinik takorusullutik
ginnutegarsimasut minnerpaamik marluusunut Naalakkersuisut itigartitsisimanerannut suna
pissutaava aamma Naalakkersuisut isumagarpat, itigartitsinerat Pisortat ingerlatsineranni

paasitinneqgarsinnaatitaaneq pillugu inatsimmut naapertuuppa?

3. Naalakkersuisut tamarmik isumagatigiillutik aalajangiippat nalunaarut

isertuunnegassasoq?

4. Suliamut tunngatillugu allanik soqutiginaategarsinnaasunik Naalakkersuisut
tusarliussassaqarpat?

(Inatsisartunut ilaasortaq Nivi Olsen, Demokraatit)

Tunngavilersuut
Naalakkersuisunit Kammeradvokati iminnegarpoqg nalunaarusiogqullugu, nalilerumallugu
inatsisitigut taarsiiffiginegarnissakkullu killilingaanngitsumik pisassiissutit atorunnaarsitsineq

ganoq inuussutissarsiortut taarsiiffigeqqusinnaanerannik kingunegarsinnaanersog.

Paasinarsivorlu maannakkut Naalakkersuisut nalunaarut taannarpiaq pillugu Inatsisartunut

innuttaasunulluunniit paasissutissilumanngitsut. Demokraatini tamanan eqqumiigilluinnarparput

isornarluinnartutullu isigalugu.

Aalisarneq inuutissarsiutitta annerpaartaraat aamma Inatsisartuni aalisarnermut inatsit
pisariusorsuaq suliaringaangatsigu pingaaruteqgarluinnarpoq paasissutissanik tamakkiisunik
pilersorneqgartarnissarput. Annertuumik aalajangiisussaavugut inuiagatigiit aningaasarsiornerannut
annertuumik sunniutegartussamik. Taamaattumik pissusissamisuunngilag Naalakkersuisut

paasissutissanik pingaarutegarluinnartunik uangutsinnut tunniussiumannginnerat.
Tamanna tunngavigalugu Demokraatini Naalakkersuisut sakkortuumik kaammattussavagut
apeqqutigut akeqqullugit taamatullu apeqqusersuinertaganngitsumik Kammeradvokatip

nalunaarusiaa tamanut sagqummiunneqassasoq.

Apeqqutit akeqquakka ullut suliffiit naliginnaasut qulit iluanni.



